
乙卯　皇后徐氏崩謚曰仁孝皇后

　〈后疾刺　上路問對曰今至此命也但身蒙　上恩位中宫不得終事比遺恨耳又曰天下雖定兵甲不用然〉

　〈生民未大休息惟　上矜念之　上復問有何言口願廣求賢才明別邪正不以小過而棄之不以小才而比〉

　〈之子孫成之以學宗室親之以恩妥不能報　上恩矣願無驕畜外家　上泣后亦泣曰人生死有定惟　上〉

　〈割恩自愛勿以妾故傷聖心遺令　太子身没之日喪祭務從𥳑省毋妨臣民后崩　上哭之慟羣臣奉慰〉

　〈上曰　皇后仁明賢淑漢馬氏唐長孫之倫也雖處宮中其念惟在仁民繼今朕入宫不復聞直言矣后中山〉

　〈工達女也博通載籍每覽古人言行之懿者卽思曰古人書之冊同欲後人彷而行之洪武九年正月冊爲燕〉

　〈王妃恭勤婦道　高后深愛重　高后崩哀毀動左右皆賣三年蔬食如常　上靖難太子守國事多稟命〉

　〈上入正大統　后正位中宫愈益祗勤每以親親仁民養賢訓儲爲言　上悉嘉納嘗命婦入見賜冠服鈔幣〉

　〈且諭之曰妻之事夫其道豈止衣服餽食必有德行之助焉古之公侯夫人及大夫士之妻助成其夫之德化〉

　〈有形子詩歌有載諸史傳者矣古今人豈相遠哉常情加友之言有從有違夫婦之言婉順易入吾在宫中旦〉

　〈部侍　皇上未嘗不以生民爲念每承顧問多見聽納侍　皇上所與共圖理道者今卿翰林之臣數輩諸命〉

　〈췍可不有以翼賛于內乎百姓安則國家安國家安則與臣同享富貴澤被子孫矣喜觀女憲女戒書採其要〉

　〈義作內訓二十篇居常存心內與復取道釋迦言善行類編之名勸善書卒時年四十六　太子及漢王趙王〉

　〈皆后出〉

以安南歸附人裴伯耆爲交趾左參政

八月勑營建北京官節量人力俾無恣怨

九月張輔沐晟等遣都督柳升等賫露布檻送黎季犛黎

蒼等獻俘至京　上御奉天門受之文武羣臣偕兵部侍

郎方賓讀露布至弑主篡國僭號紀元等語　上使問季

--

犛父子曰此爲人臣之道乎季犛父子不能對詔以季犛

及子蒼及其僞將相胡柱等悉付獄赦其子孫澄芮等命

有司給衣食

十月以交趾所舉明經士人甘潤祖等十一人爲諒江等

府同知賜勑慰勉　上復親製詩祭之○初設屯田僉事

十一月永樂大典書成先是　上命翰林臣解縉等採各

書所載事物類聚之而統之以韵庶幾考索之便縉等受

命輯成上之賜名文獻大成旣而　上覽其書尙多未備

復命重修以太子少師姚廣孝刑部侍郎劉季箎及縉總

兵事以學士王景王達祭酒胡儼洗馬楊漙儒士陳濟爲

總裁侍講鄒緝等二十人副之𥳑中外官及四方者老儒

士文學者充纂修及繕寫之士三十人凡四歷寒暑　至

是始成書凡二萬二千九百卷一萬一千一百本更賜名

永樂大典　上親製序文此書後竟以卷目大繁不及刊

布而廢○設四夷館命禮部選國子生蔣禮等三十八人

𨽾翰林院習譯書人月給米一石遇開科令就試仍譯所

作文字合格出身置館于長安右門之外處之分爲八館

曰韃靼曰女直曰西番曰西天曰回回曰百夷曰高昌曰

緬甸○以　仁孝皇后內訓賜羣臣俾敎于家○令內閣

儒臣考滿吏部勿改外任

